
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ


	1. ՀՀ առողջապահության նախարարություն
	31.01.2022թ.

	
	N ԱԱ/09/2039-2022

	Դիտողություններ և առաջարկություններ չկան:
	Ընդունվել է ի գիտություն:


	2.ՀՀ պետական եկամուտների կոմիտե
	14.02.2022

	
	N 01/3-1/9351-2022

	1. Նախագծի 2-րդ հոդվածի 1-ին կետով նախատեսվող փոփոխության շրջանակներում օրենսգրքի 64-րդ հոդվածի 2-րդ մասի 20-րդ կետով սահմանված ԱՏԳ ԱԱ ծածկագրերը հստակեցման առումով առաջարկվում է քննարկել ու հնարավորության դեպքում ԱՏԳ ԱԱ ծածկագրերի փոխարեն կամ ԱՏԳ ԱԱ ծածկագրերի հետ միաժամանակ լրացնել նաև տվյալ ապրանքատեսակների անվանումները, որոնց մասով նախատեսվում է կիրառել ԱԱՀ-ից ազատման արտոնությունը: Առաջարկությունը վերաբերում է, մասնավորապես, ԱՏԳ ԱԱ 8701 ծածկագրերին դասվող տեխնիկային և մասերին, ԱՏԳ ԱԱ 0106 41 000, 0106 49 000, 5305 00 000 0, 9406 00 310 0 ծածկագրերին դասվող ապրանքներին: Օրինակ, ԱՏԳ ԱԱ 8701 ապրանքային խմբում` Տրակտորներ (բացի 8709 ապրանքային դիրքում դասակարգված տրակտորներից), ներառվող տրանսպորտային միջոցների շրջանակը ընդգրկուն է, և այն ներառում է տրանսպորտային միջոցներ ոչ միայն գյուղատնտեսության մեջ օգտագործվող, իսկ նշված ապրանքատեսակների իրացման մասով ԱԱՀ-ից ազատման արտոնություն սահմանելու անհրաժեշտությունը պայմանավորված է եղել գյուղատնտեսության տեխնիկական հագեցվածության, մեքենայացման մակարդակի, ագրոտեխնիկական պահանջների կատարման ու տվյալ ճյուղի արդյունավետության բարձրացմամբ:
	Ընդհանուր առմամբ, ներկայացված առաջարկությունը համարում ենք ընդունելի, սակայն հաշվի առնելով այն հանգամանքը, որ առաջարկությունն ընդունելու համար այն անհրաժեշտ է լրացուցիչ քննարկել ՀՀ էկոնոմիկայի նախարարության հետ՝ հստակեցնելու համար ԱԱՀ-ից ազատման ենթակա ապրանքների ցանկը, այնուհետև նաև այդ ցանկը քննարկել ՀՀ ՊԵԿ-ի հետ՝ հստակեցնելու համար ապրանքների ծածկագրերը՝ ներկայացված առաջարկությանը անդրադարձ կկատարվի հետագայում:

	2. Օրենսգրքի 87-րդ հոդվածի 1-ին մաս 5-րդ կետի համաձայն` ակցիզային հարկով հարկման ենթակա ապրանք է համարվում ծխախոտի արտադրանքը (այդ թվում՝ ծխախոտի արդյունաբերական փոխարինիչները, սիգարները, սիգարելաները): Առաջարկվում է նշված կետը լրացնել հետևյալ բովանդակությամբ նոր նախադասությունով. «Սույն կետի կիրառման իմաստով ծխախոտի արտադրանք է համարվում նաև ԱՏԳ ԱԱ 2404 11 000 9, 2404 12 000 0 և 2404 19 000 ծածկագրերին դասվող ապրանքները:»
	Ընդունվել է:
Նախագծում կատարվել է համապատասխան լրացում:

	3. Օրենսգրքի 64-րդ հոդվածի 2-րդ մասի 27-րդ կետով սահմանված ԱԱՀ-ից ազատման արտոնության կիրառման շրջանակները հստակեցնելու համար առաջարկվում է սահմանել, որ ծխախոտի արտադրանք արտադրող չհանդիսացող և ծխախոտի արտադրանք ներմուծող չհանդիսացող հարկ վճարողների կողմից ծխախոտի արտադրանքի օտարումը ԱԱՀ-ից ազատելու արտոնությունը վերաբերում  է ծխախոտի այն արտադրանքի օտարմանը, որոնց տուփի վրա Կառավարության սահմանած կարգով պետք է մակնշվի ծխախոտի արտադրանքի առավելագույն մանրածախ գինը: Այդ նպատակով առաջարկվում է օրենսգրքի 64-րդ հոդվածի 2-րդ մասի 27-րդ կետում լրացնել «, եթե այդ ծխախոտի արտադրանքի տուփի վրա Կառավարության սահմանած կարգով ենթակա է մակնշման ծխախոտի առավելագույն մանրածախ գինը» բառերը:
	Ընդունվել է 
Նախագծում կատարվել է համապատասխան լրացում:

	4. Առաջարկվում է օրենսգրքի 87-րդ և 88-րդ հոդվածներում հստակեցնել «բենզին» եզրույթը (օրինակ՝ շարժիչային բենզին)՝ հստակեցնելով նաև 88-րդ հոդվածում դրան համապատասխան ԱՏԳ ԱԱ վերջնական տասանիշ ծածկագիրը՝ հաշվի առնելով, որ ԵԱՏՄ ԱՏԳ ԱԱ-ում բացակայում է այդպիսի եզրույթի սահմանումը, ինչը հարկման նպատակով գործնականում խնդիրներ է առաջացնում, իսկ ԱՏԳ ԱԱ 2710 12 ենթադիրքում դասակարգվում են թեթև թորվածքները և արգասիքները, ինչպիսիք են, օրինակ՝ հատուկ բենզինը, շարժիչային բենզինը, ավիացիոն բենզինը և այլ նավթամթերքները, որոնց ֆիզիկաքիմիական բնութագրերը սահմանված են ԵԱՏՄ ԱՏԳ ԱԱ 27-րդ խմբի համապատասխան ծանոթագրություններում կամ այլ նորմատիվային փաստաթղթերում (ԳՈՍՏ):
	Ընդհանուր առմամբ, ներկայացված առաջարկությունը համարում ենք ընդունելի, սակայն հաշվի առնելով այն հանգամանքը, որ առաջարկությունը ընդունելու համար անհրաժեշտ է ՀՀ ՊԵԿ-ի հետ հստակեցնել ապրանքների հստակ ծածկագրերը՝ ներկայացված առաջարկությանը անդրադարձ կկատարվի հետագայում՝ ՀՀ ՊԵԿ-ի հետ լրացուցիչ քննարկելուց հետո:

	5. ԵԱՏՄ շրջանակներում ապրանքների դրոշմավորման նպատակով անհրաժեշտ լիազորող նորմերի կիրարկման ապահովման նպատակով առաջարկվում է, օրենսգրքի 396․1-ին հոդվածում լրացնել հետևյալ բովանդակությամբ նոր մաս.
1․ Հայաստանի Հանրապետության վավերացված միջազգային համաձայնագրերի հիման վրա հսկիչ (նույնականացման) նշաններով դրոշմավորման ենթակա ապրանքների ցանկը, դրոշմավորման ներդրման ժամկետները, այդ թվում՝ փորձնական ծրագրերի իրականացման ժամկետները, մինչև դրոշմավորման ներդրման ժամկետը չօտարված՝ դրոշմավորման ենթակա ապրանքային մնացորդների դրոշմավորման կարգը, դրոշմավորման կանոնները, Օրենսգրքով սահմանված դրոշմավորման ենթակա ապրանքների դրոշմավորման դադարեցման ժամկետները, ապրանքների շրջանառության նկատմամբ մոնիթորինգի տեղեկատվական համակարգի ներդրման առանձնահատկությունները հաստատում է Կառավարությունը։:
	Ընդունվել է:
Նախագծում կատարվել է համապատասխան լրացում:

	6. Լրացուցիչ առաջարկվում է ներկայացված նախագծի հետ միաժամանակ քննարկել «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» օրենքում փոփոխություններ կատարելու հարցը, որով կհստակեցվեն ԱԱՀ վճարող համարվող կազմակերպությունների և անհատ ձեռնարկատերերի կողմից ԱՏԳ ԱԱ 84 և 85 ապրանքային խմբում ներառված ապրանքների ներմուծման մասով օրենքի 1-ին հոդվածի 1-ին պարբերությամբ սահմանված ցանկի և նույն հոդվածի 4-րդ պարբերության կիրառման հետ կապված հարցերը:
	Ընդհանուր առմամբ, ներկայացված առաջարկությունը համարում ենք ընդունելի, սակայն հաշվի առնելով այն հանգամանքը, որ առաջարկությունն ընդունելու համար անհրաժեշտ է հարցը լրացուցիչ քննարկել ՀՀ ՊԵԿ-ի հետ՝ առաջարկությանն անդրադարձ կկատարվի հետագայում:

	3. ՀՀ էկոնոմիկայի նախարարություն
	21.02.2022թ.

	
	 N 01/1902-2022

	Օրենսգրքի 88-րդ հոդվածի 1-ին մասով սահմանված աղյուսակի 9-րդ և 10-րդ տողերը միավորել և շարադրել հետևյալ նոր խմբագրությամբ՝

	2206
	խմորման ենթարկված այլ ըմպելիքներ (խնձորի սիդր, պերրու (տանձի սիդր), մեղրաըմպելիք, պտղային, հատապտղային, մրգային այլ գինիներ և այլ խմիչքներ)
	1 լիտր
	150



Վերը նշված առաջարկությամբ Էկոնոմիկայի նախարարություն են դիմել մի շարք տնտեսավարողներ՝ դժգոհություն հայտնելով այն մասին, որ ի տարբերություն այլ երկրների Հայաստանի Հանրապետությունում սիդրի արտադրության համար սահմանված է ակցիզային հարկի բարձր դրույքաչափ, որը խոչընդոտում է տվյալ արտադրանքի արտադրությամբ զբաղվելուն։
Այդ նպատակով կատարվել է առանձին երկրների ակցիզային հարկերի դրույքաչափերի վերլուծություն, որից պարզվել է, որ սիդրի և գինու համար կամ գործում են ակցիզային հարկի միևնույն դրույքաչափերը կամ հիմնականում սիդրի ակցիզային հարկի դրույքաչափն ավելի ցածր է գինու համեմատությամբ, մասնավորապես՝ 
- ՌԴ-ում սիդրի և գարեջրի համար սահմանված է ակցիզային հարկի միևնույն դրույքաչափը և կազմում է 1 լիտրի համար 22 ռուբլի (շուրջ 158 դրամ), իսկ մրգահատապտղային գինիների 1 լիտրի համար՝ 31 ռուբլի (շուրջ 222 դրամ), 
- Ուկրաինայում մրգահատապտղային գինիների 1 լիտրի համար սահմանված է 0.01 գրիվնյա (շուրջ 0.19 դրամ), գարեջրի համար՝ 2.78 գրիվնյա (շուրջ 53.3 դրամ), իսկ սիդրի համար՝ 1.06 գրիվնյա (շուրջ 20.3 դրամ), 
- Բելառուսում մրգահատապտղային գինիների և սիդրի համար սահմանված է ակցիզային հարկի միևնույն դրույքաչափը 1 լիտրի համար՝ 0.16 ռուբլի (շուրջ 34.3 դրամ), իսկ գարեջրի համար՝ 0.37 ռուբլի (շուրջ 79.3 դրամ),
- Ղազախստանում գինիների և սիդրի 1 լիտրի համար սահմանված է ակցիզային հարկի միևնույն դրույքաչափը՝ 35 տենգե (շուրջ 43.9 դրամ), իսկ գարեջրի համար՝ 57 տենգե (շուրջ 71.4 դրամ), 
- Եվրամիության անդամ առանձին երկրներում գինին և սիդրը ակցիզային հարկով չեն հարկվում, իսկ այն երկրներում, որտեղ գինու և սիդրի համար սահմանված են ակցիզային հարկեր, ապա դրանք կամ ունեն նույն դրույքաչափերը (Բելգիա, Դանիա) կամ գինու համար սահմանված ակցիզային հարկի դրույքաչափերը ավելի բարձր են, քան սիդրի համար սահմանվածները (Ֆրանսիա, Իռլանդիա, Լեհաստան, Միացյալ Թագավորություն)։
	Ընդունվել է:
Նախագծում կատարվել է համապատասխան լրացում:


	2. Միևնույն ժամանակ, անդրադառնալով էլեկտրոնային ծխախոտի արտադրանքի ակցիզային հարկով հարկմանը՝ խնդրում ենք այն նախագծերը, որոնք կարող են ունենալ ազդեցություն տնտեսության և գործարար միջավայրի վրա, նախօրոք համաձայնեցնել Էկոնոմիկայի նախարարության հետ, ինչպես նաև քննարկումներին ներգրավել Էկոնոմիկայի նախարարության մասնագետներին։
	Ընդունվել է ի գիտություն:


	4. ՀՀ արդարադատության նախարարություն
	11.04.2022թ.

	
	 N /27.3/15423-2022

	1.«Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է  Հայաստանի Հանրապետության հարկային օրենսգրքի (այսուհետ՝ Օրենսգիրք) 19-րդ հոդվածը լրացնել 7-րդ մասով, համաձայն որի՝ Հայաստանի Հանրապետության վավերացված միջազգային պայմանագրերով նախատեսված հարկային արտոնությունների կիրառության կարգը սահմանում է Կառավարությունը: Այս կապակցությամբ հարկ է նկատի ունենալ Օրենսգրքի 19-րդ հոդվածի 3-րդ մասը, համաձայն որի՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով: Նշվածը հաշվի առնելով՝ գտնում ենք, որ նախատեսված կարգավորումը խնդրահարույց է:
	Չի ընդունվել:
Խոսքը ոչ թե ՀՀ կառավարության որոշմամբ հարկային արտոնություններ սահմանելու մասին է, այլ խոսքը Ազգային Ժողովի կողմից վավերացված միջազգային պայմանագրերով արդեն իսկ նախատեսված հարկային արտոնությունների կիրառության կարգը Կառավարության կողմից ընդունելու մասին է:

	2.Նախագծի 2-րդ հոդվածի 1-ին մասով նախատեսված փոփոխությունների և լրացման փոխարեն առաջարկվում է Օրենսգրքի 64-րդ հոդվածի 2-րդ մասի 20-րդ կետը շարադրել նոր խմբագրությամբ:
	Ընդունվել է:
Նախագծում կատարվել է համապատասխան փոփոխություն:


	3. Նախագծի 4-րդ հոդվածի 1-ին մասի «պարբերություն» բառն անհրաժեշտ է փոխարինել «նախադասություն» բառով:

	Ընդունվել է:
Նախագծում կատարվել է համապատասխան փոփոխություն:

	4. Նախագծի 5-րդ հոդվածի 1-ին մասի դ. կետով՝ Օրենսգրքի 88-րդ հոդվածի աղյուսակի 10-րդ տողն ուժը կորցրած ճանաչելու վերաբերյալ փոփոխությունն առաջարկվում է նախատեսել առանձին կետով:
	Ընդունվել է:
Նախագծում կատարվել է համապատասխան փոփոխություն:

	5. Նախագծի 7-րդ հոդվածի «389-րդ հոդվածի 1-ին և 3-րդ մասերում» բառերն անհրաժեշտ է փոխարինել «389-րդ հոդվածի 1-ին մասի աղյուսակում և 3-րդ մասում» բառերով:
	Ընդունվել է:
Նախագծում կատարվել է համապատասխան փոփոխություն:

	6. Նախագծի 8-րդ հոդվածի 1-ին մասի բ. կետով նախատեսվում է Օրենսգրքի 390-րդ հոդվածի 1-ին մասի աղյուսակի վերջին տողից հետո լրացնել նոր տող: Առաջարկվում է լրացումը կատարել ըստ ծածկագրերի համարների հաջորդականության, մասնավորապես՝ լրացումը կատարել 2309 ծածկագրից հետո:
	Ընդունվել է:
Նախագծում կատարվել է համապատասխան փոփոխություն:

	7. Նախագծի 10-րդ հոդվածի 3-րդ և 4-րդ մասերով տնտեսվարող սուբյեկտների համար նախատեսվել է ծխախոտային արտադրանքի իրացման թույլտվությունների տարբեր ժամանակահատվածներ: Գտնում ենք՝ պարզաբանման կարիք ունի, թե ինչով է պայմանավորված նշված ժամկետների ընտրությունը: Բացի այդ, անհրաժեշտ է նույն հոդվածի «Ուժի մեջ մտնելը և անցումային մասը» բառերը փոխարինել «Եզրափակիչ մաս և անցումային դրույթներ» բառերով՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 3-րդ և 4-րդ մասերը
	Ընդունվել է:
Նախագծում կատարվել է համապատասխան փոփոխություն:
Նախագծի 10-րդ հոդվածի 3-րդ և 4-րդ մասով նախատեսված՝ դրոշմավորման ենթակա, սակայն չդրոշմավորված ապրանքների իրացման թույլատրելի ժամկետների տարբերությունները պայմանավորված է այն հանգամանքով, որ դրոշմավորման ենթակա ապրանքներ վերավաճառող տնտեսավարող սուբյեկտները խանութները պետք է ունենան բավարար ժամանակ, որպեսզի կարողանան իրացնել այն ապրանքային մնացորդները, որոնք վերջիններս ձեռք են բերել այդ նույն ապրանքները արտադրող կամ ներմուծող տնտեսավարող սուբյեկտներից վերջիններիս համար սահմանված իրացման թույլատրելի ժամանակահատվածում: 

	5. ՀՀ պետական եկամուտների կոմիտե
	14.04.2022

	
	N 01/3-1/25767-2022

	1. «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՀ օրենքի նախագծի 2-րդ հոդվածի 1-ին կետով նախատեսվող փոփոխության շրջանակներում օրենսգրքի 64-րդ հոդվածի 2-րդ մասի 20-րդ կետով սահմանված ԱՏԳ ԱԱ ծածկագրերի հստակեցման առումով հայտնում ենք, որ ԵԱՏՄ ԱՏԳ ԱԱ նախկին խմբագրությունից ԵԱՏՀ խորհրդի 14.09.2021թ. N80 որոշմամբ հաստատված նոր խմբագրությանն անցման արդյունքում ԱՏԳ ԱԱ 3808 91, 3808 92, 3808 93, 3808 94, 3808 99 ծածկագրերից որոշակի ապրանքատեսակներ ներկայումս դասակարգվում են ԱՏԳ ԱԱ 3808 59 ծածկագրով, ուստի՝ անհրաժեշտության դեպքում, առաջարկվում է նաև ընդգրկել ԱՏԳ ԱԱ 3808 59 ծածկագիրը:
	Չի ընդունվել:
Ներկայացված առաջարկության շրջանակներում հստակ չեն նշվել այն ապրանքատեսակները, որոնք նոր խմբագրության արդյունքում դասակարգվում են ԱՏԳ ԱԱ 3808 59 ծածկագրով, ինչով պայմանավորված ԱՏԳ ԱԱ 3808 59 ծածկագրի մասով նույնպես արտոնության սահմանումը կարող է ընդլայնել գործող հարկային արտոնության շրջանակը:
Միաժամանակ, նոր ծածկագրերի վերաբերյալ ավելի մանրամասն տեղեկատվություն ներկայացնելու դեպքում պատրաստակամ ենք քննարկել նախագծում դրանք ներառելու նպատակահարմարության հարցը:

	2. Նախագծի 3-րդ հոդվածում 2-րդ մասի բառերից հետո առաջարկվում է ավելացնել 20-րդ թիվը:
	Չի ընդունվել:
Օրենսգրքի 64-րդ հոդվածի 2-րդ մասի 20-րդ կետը նախագծի 2-րդ հոդվածի 1-ին կետով խմբագրվում է և խնդիրը կարգավորվում է:

	3. Նախագծի 10-րդ հոդվածի 1-ին մասով նախատեսվող օրենքն ուժի մեջ մտնելու ամսաթիվը առաջարկվում է սահմանել պաշտոնական հրապարակման օրվան հաջորդող 2-րդ ամսվա 1-ը՝ հաշվի առնելով այս պահին առկա ծրագրային փոփոխությունների ծավալն ու առաջնահերթությունը:
	Չի ընդունվել:
Կարծում ենք նախագծերը մեծ ծրագրային փոփոխությունների անհրաժեշտություն չեն առաջացնում:

	4. Ներկայացված նախագծի շրջանակներում, առավել ամբողջական լրամշակում իրականացնելու նպատակով, առաջարկվում է նախատեսել նաև հետևյալ փոփոխությունները․
Օրենսգրքի 171-րդ հոդվածի 1-ին մասի ցանկում «2714 90 000» ԱՏԳ ԱԱ ծածկագիրը փոխարինել «2714 90 000 0» ԱՏԳ ԱԱ ծածկագրով, «2715 00 000»-ը՝ «2715 00 000 0»-ով, «(բացառությամբ 2710 11 410, 2710 11 450, 2710 11 490 ծածկագրերով դասակարգվող բենզինի, 2710 19 930 ծածկագրով դասակարգվող էլեկտրական մեկուսիչ յուղերի և 2710 91 000, 2710 99 000 ծածկագրերով դասակարգվող օգտագործված նավթամթերքի)» բառերը փոխարինել «(բացառությամբ 2710 12 41, 2710 12 450 0, 2710 12 490 0 ծածկագրերով դասակարգվող բենզինի, 2710 19 940 0 ծածկագրով դասակարգվող էլեկտրական մեկուսիչ յուղերի և 2710 91 000 0, 2710 99 000 0 ծածկագրերով դասակարգվող օգտագործված նավթամթերքի)» բառերով, «2903 41 000, 2903 42 000, 2903 43 000, 2903 44 100, 2903 44 900» ԱՏԳ ԱԱ ծածկագրերը՝ «2903 77 600 0» ԱՏԳ ԱԱ ծածկագրով, «2903 46 100»-ը՝ «2903 76 100 0»-ով, «2903 46 200»-ը՝ «2903 76 200 0»-ով, «2903 46 900»-ը՝ «2903 76 900 0»-ով, «3215 11 00»-ը՝ «3215 11 000»ով (հաշվի առնելով այն հանգամանքը, որ ներկայումս ԵՏՀ կոլեգիայի նախագիծ է շրջանառվում ԵԱՏՄ ԱՏԳ ԱԱ 3215 11 000 0 և 3215 19 000 0 ծածկագրերը 10-րդ նիշի մակարդակով մանրամասնեցնելու վերաբերյալ (детализация)), «3704 00 100»-ը՝ «3704 00 100 0»-ով, «3705»-ը՝ «3705 00»-ով, «3819 00 000»-ը՝ «3819 00 000 0»-ով, «3820 00 000»-ը՝ «3820 00 000 0»-ով, «3925 10 000»-ը՝ «3925 10 000 0»-ով, «բացառությամբ 6813 10 100 և 6813 90 100 ծածկագրերով» բառերը փոխարինել «բացառությամբ 6813 20 000 1, 6813 81 000 1 և 6813 89 000 1 ծածկագրերով» բառերով, «8311 10» ծածկագիրը՝ «8311 10 000» ծածկագրով, «8421 23»-ը՝ «8421 23 000 0»-ով, «(բացառությամբ 8421 23 100 ծածկագրով դասակարգվող ապրանքների)» բառերը հանել, «8506 30» ԱՏԳ ԱԱ ծածկագիրը փոխարինել «8506 30 000 0» ԱՏԳ ԱԱ ծածկագրով, «8506 40»-ը՝ «8506 40 000 0»-ով, «(բացառությամբ 8507 10 100 և 8507 20 100 ծածկագրերով դասակարգվող ապրանքների)» բառերը փոխարինել «(բացառությամբ 8507 10 200 1 և 8507 10 800 1 ծածկագրերով դասակարգվող ապրանքների» բառերով, «8507 80»-ը՝ «8507 50 000 0, 8507 60 000 0, 8507 80 000» ծածկագրերով, «(բացառությամբ 8507 30 100 և 8507 80 100 ծածկագրերով դասակարգվող ապրանքների)» բառերը փոխարինել «(բացառությամբ 8507 30 200 1 ծածկագրով դասակարգվող ապրանքների)» բառերով, «(բացառությամբ 8507 90 100 ծածկագրով դասակարգվող ապրանքների)» բառերը՝ հանել:
Նույն հոդվածում հարկ է նաև նկատի ունենալ, որ ԱՏԳ ԱԱ 8702 90 90 ծածկագրով դասակարգվող տրանսպորտային միջոցները բաշխվել են ԱՏԳ ԱԱ 8702 20, 8702 30, 8702 40 000 և 8702 90 ծածկագրերում (դեռևս 2012-2017 խմբագրությամբ), ուստի, բացառություններում ԱՏԳ ԱԱ նշված ենթադիրքերը կամ դրանցում ընդգրկված ծածկագրերի նշումը, մեր կարծիքով, կարիք ունի հստակեցման
	Չի ընդունվել:
Շրջակա միջավայրի նախարարության կողմից մշակվել և Ազգային Ժողովի կողմից 2022 թվականի մարտի 4-ին ընդունվել է Հայաստանի Հարկային օրենսգրքում փոփոխություն կատարելու մասին թիվ ՀՕ-56-Ն օրենքը, որով ՀՀ հարկային օրենսգրքի 171-րդ հոդվածի 1-ին մասի աղյուսակը շարադրվել է նոր խմբագրությամբ: Ընդ որում, ՀՀ պետական եկամուտների կոմիտեի կողմից ներկայացված առաջարկությունների մեծամասնությունը ընդունված են հիշյալ օրենքով:
Այս առումով, ներկայացված առաջարկությունները լրացուցիչ քննարկման կարիք ունեն, այդ թվում՝ Շրջակա միջավայրի նախարարության հետ:

	5. Առաջարկվում է նաև «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից օրենքի 1-ին հոդվածի 1-ին պարբերությամբ սահմանված ցանկից հանել ԱՏԳ ԱԱ 84 և 85 ապրանքային խմբում ներառված ապրանքատեսակները, որի արդյունքում կհստակեցվեն ԱԱՀ վճարող համարվող կազմակերպությունների և անհատ ձեռնարկատերերի կողմից ԱՏԳ ԱԱ 84 և 85 ապրանքային խմբում ներառված ապրանքների ներմուծման մասով օրենքի 1-ին հոդվածի 1-ին պարբերությամբ սահմանված ցանկի և նույն հոդվածի 4-րդ պարբերության կիրառման հետ կապված հարցերը։
	Ընդունվել է:
Մշակվել է Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» Հայաստանի Հանրապետության օրենքում լրացումներ և փոփոխություններ կատարելու մասին ՀՀ օրենքի նախագիծ, որով առաջարկվում է կարգավորել խնդրո առարկա հարցը:


	6. Միաժամանակ, նույն օրենքի 1-ին հոդվածով սահմանված ապրանքատեսակների ցանկում ներառված ԱՏԳ ԱԱ 940600 ծածկագիրը` «Շինարարական հավաքովի կոնստրուկցիաներ», առաջարկվում է համապատասխանեցնել ԵՏՀ խորհրդի 14.09.2021թ. N80 որոշմամբ հաստատված ԱՏԳ ԱԱ ծածկագրին։
	Ընդունվել է:
Մշակվել է Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» Հայաստանի Հանրապետության օրենքում լրացումներ և փոփոխություններ կատարելու մասին ՀՀ օրենքի նախագիծ, որով առաջարկվում է կարգավորել խնդրո առարկա հարցը:

	2022 թվականի օգոստոսի 3-ին կայացած՝ մշտապես գործող ֆինանսատնտեսական նախարարական կոմիտեի նիստի թիվ ԿԱ/220-2022 արձանագրության 2-րդ կետ
	

	1. Հանձնարարվում է վերանայել կոկոսի մանրաթելի մասով կարգավորման ուժի մեջ մտնելու ժամկետը՝ 2018 թվականից հետո ծագած հարաբերությունների համար նախատեսելով հետադարձ ուժի կիրառման հնարավորություն (ելնելով հետբացթողումային հսկողության առկա ակտերի կարգավորման անհրաժեշտությունից):
	Ընդունվել է:
Նախագծերում կատարվել են համապատասխան լրացումներ:

	2. Հանձնարարվում է նախատեսել նաև թռչող սարքերի հետ առնչվող իրավակարգավորում:
	Ընդունվել է:
«Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» Հայաստանի Հանրապետության օրենքում լրացումներ և փոփոխություններ կատարելու մասին ՀՀ օրենքի նախագծում կատարվել են համապատասխան լրացումներ:

	3. Հանձնարարվում է ԱՏԳ ԱԱ ծածկագրերի փոխարեն հնարավորինս մանրամասն նշել ապրանքատեսակների անվանումները:
	Ընդունվել է:
ՀՀ էկոնոմիկայի նախարարության և ՀՀ պետական եկամուտների կոմիտեի հետ լրացուցիչ քննարկման արդյունքում նախագծով սահմանվել են խնդրո առարկա ապրանքների անվանումները:

	4. Հանձնարարվում է մեկշաբաթյա ժամկետում ՀՀ փոխվարչապետ Մհեր Գրիգորյանին ներկայացնել ծխախոտի, էլեկտրական ծխախոտի արտադրանքի օգտագործման համար նախատեսված սարքերի և ծխախոտի այլ փոխարինիչների (IQOS) գծով հաշվարկված ակցիզային հարկի դրույքաչափերի հաշվարկները:
	Ընդունվել է:
Հաշվարկվել է 1 միլիլիտրին համարժեք IQOS ծխախոտային արտադրանքի ակցիզային հարկի չափը, որի հիման վրա վերանայվել են 2022 թվականի օգոստոսի 3-ին կայացած՝ մշտապես գործող ֆինանսատնտեսական նախարարական կոմիտեի նիստում քննարկված՝ նախագծով առաջարկվող՝ ԱՏԳ ԱԱ 2404 12 000 0 2404 19 000 ծածկագրերին դաստող ապրանքների ակցիզային հարկի դրույքաչափերը և 1 միլիլիտրի համար սահմանվել են՝ 2022 թվականին 50 դրամ, իսկ 2023 թվականին 55 դրամ:

	5. ՀՀ պետական եկամուտների կոմիտե

	Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՀ օրենքի նախագծի վերաբերյալ.
	

	1. Առաջարկվում է նախագծի 2-րդ հոդվածի 1-ին կետում ԱՏԳ ԱԱ 0106 41 000, 0106 49 000, 1404 90 000 8, 9406 90 310 0» ծածկագրերի հետ միաժամանակ լրացնել նաև ապրանքների անվանումները, հակառակ դեպքում միշտ հարցեր են առաջանում ԱԱՀ-ից ազատման արտոնության կիրառման հետ կապված: Մասնավորապես, օրինակ, եթե ԱՏԳ ԱԱ 1404 90 000 9 ծածկագրի մասով ապրանքի անվանումը չլրացվի կստացվի, որ այդ ԱՏԳ ԱԱ ծածկագրին դասվող բոլոր ապրանքների օտարումն ազատվում է ԱԱՀ-ից, մինչդեռ նախագծի հետ ներկայացված մյուս օրենքի նախագծով ներմուծման մասով ԱԱՀ-ից ազատման արտոնություն սահմանվում է ԱՏԳ ԱԱ 1404 90 000 9 ծածկագրին դասվող` կոկոսի (հնդընկույզի) մանրաթելի հիմքով սուբստրատների մասով:
	Ընդունվել է:
ՀՀ պետական եկամուտների կոմիտեի հետ քննարկման արդյունքում նախագծով սահմանվել են նաև խնդրո առարկա ապրանքների անվանումները:

	2. Առաջարկվում է քննարկել նախագծի 4-րդ հոդվածով նախատեսված ԱՏԳ ԱԱ 2404 11 000 9, 2404 12 000 0 և 2404 19 000 ծածկագրերի մասով անվանումները լրացնելու հնարավորությունը:
	Ընդունվել է:
ՀՀ պետական եկամուտների կոմիտեի հետ քննարկման արդյունքում նախագծով սահմանվել են նաև խնդրո առարկա ապրանքների անվանումները:

	3. Առաջարկվում է քննարկել նախագծի 8-րդ հոդվածով դրոշմապիտակներով դրոշմավորման ենթակա ապրանքների ցանկում ԱՏԳ ԱԱ 2404 11 000 9 ծածկագրին դասվող ապրանքները ներառելու հարցը, ինչպես նաև դրոշմավորման ցանկում ներառելու համար լրացնել ԱՏԳ ԱԱ 2404 11 000 9, 2404 12 000 0 և 2404 19 000 ծածկագրերի լրիվ անվանումը:
	Չի ընդունվել:
ԱՏԳ ԱԱ 2404 11 000 9 ծածկագրին դասվող ապրանքները դրոշմապիտակներով դրոշմավորման ենթակա ապրանքներ սահմանելը նպատակահարմար չէ, քանի որ այդ ապրանքները բացառապես ներմուծվում են, ինչը նշանակում է, որ իրացման շրջանառությունները թաքցնելու ռիսկերը մեծ չեն: Բացի այդ, խնդրո առարկա ապրանքը ներմուծվում է սահմանափակ թվով տնտեսավարող սուբյեկտների կողմից, ինչը նույնպես նշանակում է, որ իրացման շրջանառությունները թաքցնելու ռիսկերը մեծ չեն, իսկ արդյունավետ հարկային վարչարարություն իրականացնելու հնարավորությունները մեծ են:

	4. Առաջարկվում է նախագծի անցումային դրույթներով սահմանել, որ կոկոսի (հնդընկույզի) մանրաթելի հիմքով սուբստրատների (առանց ԱՏԳ ԱԱ ծածկագիրը նշելու, միայն անվանումը) օտարման մասով ԱԱՀ-ից ազատման արտոնությունը կիրառվում է 2018 թվականի հունվարի 1-ից:
	Ընդունվել է:
Նախագծում կատարվել է համապատասխան լրացում:

	«Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» Հայաստանի Հանրապետության օրենքում լրացումներ և փոփոխություններ կատարելու մասին ՀՀ օրենքի նախագծի վերաբերյալ.
	

	1. Նախագծի 1-ին հոդվածի 2-րդ կետի «ա» ենթակետի մասով, հաշվի առնելով գործող օրենքի 1-ին հոդվածի երրորդ պարբերությունում առաջարկվող փոփոխություն, եթե ԱԱՀ-ից ազատման արտոնությունը պետք է կիրառվի միայն կոկոսի (հնդընկույզի) մանրաթելի հիմքով սուբստրատների ներմուծման մասով, ապա առաջարկվում է հստակեցնել անվանումը և հանել «Այլ» բառը:
	Ընդունվել է:
Նախագծում կատարվել է համապատասխան փոփոխություն:

	2. նախագծի 1-ին հոդվածի «բ» ենթակետի հետ կապված, որով օրենքի 1-ին հոդվածի 1-ին պարբերությունից հանվում են ԱՏԳ ԱԱ 84 և 85 ապրանքային խմբին վերաբերող տողերը, առաջարկում ենք օրենքի 1-ին հոդվածի չորրորդ պարբերությունից հանել «8447 90 000 1,» ծածկագիրը, քանի որ առաջին պարբերությամբ սահմանված ցանկով ԱԱՀ-ից ազատման արտոնություն է սահմանված «ԱՏԳ ԱԱ 8447 ապրանքային խմբի համար (այդ ապրանքային խումբը ներառված չէ 1-ին պարբերության ցանկով սահմանված բացառության մեջ): Միաժամանակ, առաջարկում ենք օրենքի 1-ին հոդվածի 4-րդ պարբերությունից հանել «անկախ սույն հոդվածով սահմանված ցանկում կատարված բացառություններից, » բառերը:
	Ընդունվել է:
Նախագծում կատարվել են համապատասխան լրացումներ:

	3. Առաջարկվում է նախագծի անցումային դրույթներով սահմանել, որ ԱԱՀ վճարող համարվող կազմակերպությունների և անհատ ձեռնարկատերերի կողմից կոկոսի (հնդընկույզի) մանրաթելի հիմքով սուբստրատների (առանց ԱՏԳ ԱԱ ծածկագիրը նշելու, միայն անվանումը) ներմուծման մասով ԱԱՀ-ից ազատման արտոնությունը  կիրառվում է 2018 թվականի հունվարի 1-ից:
	Ընդունվել է:
Նախագծում կատարվել է համապատասխան լրացում:

	4. Առաջարկվում է նախագծում ներառել նաև ԱՏԳ ԱԱ 88 ապրանքային խմբում ընդգրկված ապրանքների մասով ՖՏԿ 22.06.2022 թվականի նիստում քննարկված օրենքի նախագծով առաջարկվող փոփոխությունները (նախագիծը և հիմնավորումը կցվում են), այն կիրառելով 2020 թվականի հունվարի 1-ից ներմուծումների մասով: Նախագիծը սահմանված կարգով քննարկվել է բոլոր շահագրգիռ մարմինների հետ և ներկայացվել Վարչապետի աշխատակազմ:
	Ընդունվել է:
Նախագծում կատարվել է համապատասխան լրացում:



